
ᑎᑎᖅᑐᒐᖅᑐᖅ ᐃᐊᒪ ᐱᑐᕐᓴᓐ

ᓱᒃᑲᓴᕖᖖᒐᖅᑐᑎᒃ ᖃᑕᖖᒍᑎᒌᒃ ᑎᖏᕐᕋᐅᑕᓕᒃᑰᖅᐴᒃ ᓯᓐᓇᒃᑑᒪᓇᖅᑐᒧᑦ! 
ᕿᑲᖅᓯᓚᐅᖖᒋᓐᓂᕐᒥᓂᒃ ᑕᒪᒃᑭᒃ ᕿᐱᐅᑉ ᐊᑯᓐᓂᖓᓂ, ᐃᖏᕐᕋᓯᕘᒃ 

ᐅᑭᐅᖅᑕᖅᑑᑉ ᐃᒪᕕᖓᓄᑦ ᓯᓂᑦᑎᐊᕐᓂᐊᖅᐳᑏᓚᒋᐊᖅᑐᖅᑐᑎᒃ ᐊᓪᓚᖖᒍᐊᓄᑦ 
ᐊᑉᐸᓄᑦ, ᑎᑳᒍᓪᓕᓄᑦ, ᖃᑯᖅᑕᓄᓪᓗ ᕿᓚᓗᒐᕐᓄᑦ. ᓄᕗᔭᑎᒎᖅᐳᒃ ᓴᓇᒻᒪᓕᒃᑎᑐᑦ 

ᓇᓄᕐᒥᒃ ᐱᐅᔅᓴᑲᑕᒃᑐᑎᓪᓗ ᐅᓪᓗᕆᐊᓂᒃ ᖃᐅᒪᓪᓛᔪᓂᒃ ᐊᑯᓐᓂᖏᑎᒍᑦ. 
ᖃᐅᒻᒪᑉᐸᓪᓕᐊᓂᕐᒧᑦ ᓄᓱᐊᖅᑕᐅᓚᐅᖖᒋᓐᓂᕐᒥᓂᒃ ᐊᑲᕐᕆᓇᖅᑐᒧᑦ ᐃᓪᓗᕈᓯᕐᒧᑦ, 
ᐅᒥᐊᑉ ᓯᕗᐊᓂ ᓂᕆᖃᑎᖃᖅᐳᒃ ᓇᑦᑎᓂᒃ, ᓄᓗᕋᖅᑐᑎᒃ ᑕᕝᕙᐅᕗᑏᓕᕐᓗᑎᒃ 

ᓯᓐᓇᒃᑑᒪᓇᖅᑐᒨᖅᑎᓪᓗᒋᒃ ᐅᓪᓗᕈᖅᐸᓪᓕᐊᓂᐊᖅᑐᒧᑦ.

ᑖᓐᓇ ᐃᖖᒋᓘᓯᖃᖅᑐᖅ ᓯᓐᓇᒃᓴᐅᑎ ᐅᖃᓗᕋᐅᔭᐅᑦ ᐅᖃᓕᒫᖅᑎᒥᒃ 
ᓯᓐᓇᑦᑑᒪᓇᖅᑐᒨᖅᑎᑦᑎᕗᖅ ᓱᕈᓯᐅᑉ ᑕᑯᓐᓇᖅᑕᖏᓐᓄᑦ ᐅᑭᐅᖅᑕᖅᑑᑉ 

ᐃᒪᕕᖓᓄᑦ, ᑲᒪᓇᕐᓂᓕᐊᓗᖕᒧᑦ.

	 ᑭᓕᕆᑦᑎ ᐅᒥᐊᑯᓗᑦᑎᓐᓄᑦ!
ᑎᖏᕐᕋᐅᑕᓕᖕᓂᐊᖅᐳᒍᑦ ᐅᓐᓄᐊᓕᒫᖅ. ᖃᐅᔨᒋᐊᓚᐅᖅᑕ 
ᓇᐅᒃᑯᑦ ᐳᒃᑕᓂᐊᕐᒪᖔᑦᑕ!

   ᖃ
ᖅᑲᐃᑦ ᖁᓛᒍᑦ

ᑕᕆᐅᒃᑯᑦ ᓯᑯᖃᐅᖅᑐᒃᑯᑦ,

 ᑎᖏᕐᕋᐅᑕᓕᖕᓂᐊᖅᐳᒍᑦ

ᐊᓄᕆ ᐅᕕᙱᐊᖅᑐᖅ ᑎᒃᑕᐅᑎᑦᑎᓪᓗᓂ.

ᑖᓗᐊᕈᓐᓃᕐᓂᐊᖅᐳᖅ
ᐅᓪᓗᕆᔾᔭᑦ ᖃᐅᒪᓂᖏᓐᓄᑦ, 
ᐃᑲᔪᖅᑕᐅᓗᑕ ᓯᓐᓇᒃᑐᖅᑕᑦᑎᓐᓂᒃ 
ᐅᓐᓄᐊᓕᒫᖅ.

ᐅᐸᒍᓐᓇᖅᑕᕗᑦ ᐊᒥᓱᐊᓘᖕᒪᑕ ᑎᒃᑕᐅᖑᔭᖅᑎᓪᓗᑕ,
ᓇᐅᔭᑦ ᒪᓕᒡᓗᑎᒃ ᖁᓕᑦᑎᒍᑦ, ᓂᓪᓕᖅᐸᒡᓗᑎᒃ ᐃᒪᓐᓇ 
“ᐊᑏ! ᐃᖏᕐᕋᓯᓕᖅᑕ!”

ᓄᕗᔭᑦ ᓯᓚᒥ ᑎᒃᑕᐅᖑᔭᕐᓗᑎᒃ,
ᓴᓇᒪᔪᓕᐅᕐᓗᑎᒃ ᓇᓅᔮᖅᑐᓂᒃ
ᓂᕆᔪᑎᑐᑦ ᐃᖃᓗᖕᒥᒃ ᐸᐃᓕᐊᖑᓯᒪᔪᒥᒃ.

ᐱᑦᑎᐅᓛᑦ ᐃᓴᕈᖅᓱᖅᐳᑦ ᓱᒃᑲᓕᔪᒥᒃ
	 ᑕᕆᐅᑉ ᖁᓕᑦᑎᐊᖓᒍᑦ,
     ᐃᒫᑲᓪᓚᒃᐸᒡᓗᑎᒃ ᐃᖃᓗᒐᓱᒡᓗᑎᒃ
       ᖁᕕᐊᓱᑦᑎᐊᕐᓗᑎᒃ.

ᑎᑳᒍᓪᓖᑦ ᓱᐴᖅᐸᒡᓗᑎᒃ ᓱᕐᓗᖏᑦᑎᒍᑦ.
ᓯᖅᐹᕿᑎᑦᑎᓪᓗᑎᒃ ᓇᒧᑐᐃᓐᓇᖅ ᕿᓪᓕᖅᑐᒥᒃ ᐃᒪᕐᒥᒃ.

ᕿᓚᓗᒐᑦ ᐱᙳᐊᕐᓗᑎ 
ᑎᖏᕐᕋᐅᑕᓕᐅᔭᖅᑎᓪᓗᑕ ᒪᓕᒃᑰᕐᓗᑎᒃ,
ᐳᐃᔾᔪᖅᐸᒡᓗᑎᒃ ᐅᒥᐊᑦᑕ ᓴᓂᕌᒍᑦ
ᑲᖏᖅᑐᒃᑰᖅᑎᓪᓗᑕ.

ᓇᑦᑏᑦ ᓱᒃᑲᓕᕋᕐᓗᑎᒃ ᑐᖑᔪᖅᑐᒃᑯᑦ  
ᐱᖃᑎᒥᓂᒃ ᒪᓕᒡᓗᑎᒃ,
ᑕᖃᕙᓪᓕᐊᓗᑎᒃ
ᐃᓐᓇᕐᓇᙱᓐᓂᖓᓂ.

ᑕᐅᑑᔭᕐᓗᒋᑦ ᑖᒃᑯᐊ ᐆᒪᔪᑦ 
ᖁᕕᐊᒋᔭᒥᓂᒃ ᐊᑐᖅᑐᑦ
ᑕᒧᓗᓪᓗᓄᒃ ᒪᒪᕆᔭᑦᑎᓐᓂᒃ
ᑲᒪᓇᖅᑐᒥᒃ ᑕᐅᑐᖕᓂᕗᑦ ᐃᓱᓕᙱᓐᓂᖓᓂ.

ᑯᐊᓐᓂᕐᓂᒃ ᐃᖃᓗᖕᓂᒡᓗ, 
ᐃᒻᒪᖄ ᐋᐳᓂᒡᓗ ᐊᕕᒃᑐᖅᓯᒪᔪᓂᒃ.
ᑕᒧᓗᖃᑎᒌᓪᓗᓄᒃ ᒪᒪᕆᔭᑦᑎᓐᓂᒃ
ᓯᓚ ᑐᖑᔪᖅᓯᙱᓐᓂᖓᓂ.

ᖃᐅᒌᕐᓂᐊᕐᒥᖕᒪᑦ,
ᓯᕿᓐᓂᓕᕐᓗᓂ ᒎᓗᒥᒃ ᕿᓪᓕᖅᑐᒥᒃ,

ᑲᒪᓇᖅᑐᑦ ᑕᒪᕐᒥᒃ ᓴᖅᑭᒻᒥᓗᑎᒃ
ᐅᓪᓘᑉ ᓄᑖᑉ ᓴᖅᑭᑎᓐᓂᐊᖅᑕᖏᓐᓂᒃ.

ᓇᐅᔭᑦ, ᓴᖅᐸᐃᑦ, ᓇᑦᑏᓪᓗ

ᓯᓐᓇᒃᑐᕆᔭᑦᑎᓐᓂᑦ

    ᐅ
ᓪᓗᙳᓕᖅᐸᑦ,

ᑕᑯᓂ
ᐊᓕᕋᑦᑎᒍ ᓯᓚ ᖃᐅᒻᒪᒃᑐᖅ.

ᓄᓗᕋᕐᓂᐊᖅᐳᑦ ᑕᕝᕙᐅᕗᑏᕐᓗᑎᒃ ᐊᐅᓪᓚᓕᕈᑦᑕ.

ᑭᓯᐊᓂ ᓯᕗᓪᓕᕐᒥ, ᐅᒥᐊᑦᑎᓐᓂ, ᐅᕚᑲᓚᐅᖅᑕ.
ᓯᑯᙱᓚᐅᖅᑕ ᐊᒃᓱᕈᑦᑎᐊᕐᓗᑕ, ᑯᓂᒃᑕᐅᓗᑕ 
ᐅᓐᓄᖃᑦᑎᐊᖁᔭᐅᓗᑕ. ᑎᖏᕐᕋᐅᑕᓕᖕᓂᐊᓕᕋᑦᑕ 
ᓯᓐᓇᒃᑐᑦᑎᓐᓄᑦ ᐅᓪᓗᕆᐊᓄᑦ ᖃᐅᒻᒥᑕᐅᓯᒪᓗᑕ.

ᒥᑦᑐᕋᓛᖅ ᕼᐅᓪᑕᓐ ᑐᕌᓐᑐᒥᐅᑕᐅᔪᖅ ᐅᐃᖓᓗ, 
ᓵᓐ, ᐃᕐᓂᖏᒡᓗ, ᕋᐃᒪᓐ ᔮᒃᓴᓐᓗ. ᐃᓚᒌᑦ ᐊᓃᕈᒻᒪᐅᔪᑦ 
ᐅᐸᓚᐅᖅᓯᒪᙱᑕᒥᓄᑦ ᓇᕈᓇᒋᐊᖅᑐᕐᓗᑎᒃ. ᓯᓚᒦᙱᑦᑕᕌᖓᒥᒃ, ᒥᑦᑐᕋᓛᖅ 
ᐃᙱᖃᑦᑕᖅᑐᖅ ᐃᙱᕆᐊᒃᓴᖅ ᐊᓕᐊᓇᐃᒋᔭᖃᕋᒥ ᐃᙱᐅᓯᐊᒥᓂᒃ 
ᖁᐃᖏᓕᑦᑎᖅᓯᓇᓱᓕᕌᖓᒥ ᑮᓇᖏᓐᓂᒃ ᐃᕐᒥᒃᓯᓇᓱᓕᕌᖓᒥᓗ 
ᐱᖀᓴᖁᓇᒋᒃ ᖁᕕᐊᒋᔭᖏᓐᓄᐊᖅᓵᓕᖁᓪᓗᒋᒃ: ᐳᕕᖅᓯᓂᕐᒧᑦ, 
ᓂᕿᓕᐅᕐᕕᖕᒥ ᒧᒥᕐᓂᕐᒧᑦ, ᐅᖃᓕᒫᕐᓂᕐᒧᓪᓗ. ᒥᑦᑐᕋᓛᖅ ᐱᕈᖅᓴᓚᐅᖅᐳᖅ 
ᓅᕙ ᓯᑰᓯᐊᒥ, ᓄᓇᕗᒻᒥ, ᓂᐅ ᐳᕋᓐᓱᐃᖕᒥ, ᐊᓐᑎᐅᕆᐅᒥᓗ, 
ᐱᒋᐊᖅᑎᑦᑎᖃᑕᐅᓚᐅᖅᐳᖅ ᑐᕌᓐᑐ ᐃᓄᐃᑦ ᑲᑐᔾᔨᖃᑎᒌᖕᓂᖓᓂᒃ, ᐃᓄᐃᑦ 
ᐃᑲᔪᖅᑕᐅᖁᓪᓗᒋᑦ ᑕᒫᓂ ᓄᓇᖃᖅᑐᑦ ᐋᖅᑭᒐᓱᖕᓂᖓᓂ.
 

ᐃᒪ ᐲᑐᕐᓴᓐ ᑎᑎᖅᑐᒐᖅᑎᐅᔪᖅ ᑐᕌᓐᑐᒥᐅᖑᓪᓗᓂ 
ᐅᖃᓕᒫᒐᓕᐅᖅᑎᓂ ᑕᕐᕆᔮᒃᓴᓕᐅᖅᑎᓂᓗ. ᐃᓕᓐᓂᐊᓚᐅᖅᑐᖅ ᐊᓂᒍᐃᓪᓗᓂ 
OCADU−ᒥ ᐱᓗᐊᖅᑐᒥᒃ ᑎᑎᕋᐅᔭᕐᓂᕐᒥᒃ ᐊᒥᐊᕆᓂᕐᒥᒡᓗ. ᐃᓕᓐᓂᐊᖅᖢᓂ 
ᐊᓂᒍᐃᓯᒪᖕᒥᔪᖅ ᓯᐅᕆᑕᓐᒥ ᑎᑎᕋᐅᔭᕐᓂᕐᒥᒃ ᐃᓕᓐᓂᐊᕐᓂᕐᒥᒃ. 
ᐃᖅᑲᓇᐃᔭᙱᑦᑕᕌᖓᒥ (ᖃᑯᑎᒃᑯᑦ), ᓂᐅᕕᕐᕕᓕᐊᕈᒻᒪᖅ ᐅᖃᓕᒫᒐᕐᓂᒃ 
ᓂᐅᕕᐊᒃᓴᓕᖕᓂᒃ, ᐳᓚᕋᕆᐊᖅᑐᕈᒪᓪᓗᓂ ᑲᓇᑕᐅᑉ ᐊᓯᐊᓄᑦ, ᕿᒻᒥᒥᓂᒃ 
ᐃᕿᒻᒥᔪᒻᒪᐅᓪᓗᓂᓗ ᓄᖅᑲᖓᔪᓐᓇᕌᖓᑦ.

